ÚTSKRIFT ÚR FUNDAGERÐABÓK 
SVEITARSTJÓRNAR HÚNAÞINGS VESTRA
131. Fundur.

Árið 2007 þriðjudaginn 3. apríl kom sveitarstjórn Húnaþings vestra saman til 131. fundar kl. 13:00 í Félagsheimili Hvammstanga. Mætt undirrituð.  Oddviti setti fund.

Gengið var til dagskrár:

1. Ársreikningur fyrir sveitarsjóð Húnaþings vestra og fyrirtæki 2006. Fyrri umræða.  Mættur var á fundinn Kristján Jónasson endurskoðandi og einnig Guðrún Ragnarsdóttir skrifstofustjóri.  Kristján fór yfir og útskýrði reikningan. Þeir eru áritaðir af löggiltum endurskoðanda og kjörnum skoðunarmönnum sveitarfélagins. Að loknum umræðum og fyrirspurnum lagði oddviti til að reikningunum verði vísað til síðari umræðu. Samþykkt með 7 atkvæðum.

2. 2. og 4. dagskrárliðir fundargerðar 79. fundar félagsmálaráðs. Borinn undir atkvæði 2. liður fundargerðarinnar og samþykktur með 7 atkvæðum. Fram kom tillaga um að 4. dagskrárliður 79. fundar félagsmálaráðs: „Reglur Húnaþings vestra um niðurgreiðslu daggjalda vegna dagvistunar í heimahúsum.“ orðist þannig: 
REGLUR HÚNAÞINGS VESTRA UM NIÐURGREIÐSLU DAGGJALDA VEGNA DAGVISTUNAR Í HEIMAHÚSUM.
1. Húnaþing vestra greiðir niður dagvistun barna í heimahúsum samkvæmt reglum þessum þegar barnið á lögheimili í sveitarfélaginu og/eða foreldrar eru námsmenn, eða starfa tímabundið í öðru sveitarfélagi og nýta sér daggæslu í heimahúsi þar. Réttur til niðurgreiðslu gildir þar til leikskólapláss býðst.

2. Dagmóðir verður að hafa leyfi samkv. reglugerð nr. 907/2005. Barn sé á aldrinum 6 mánaða til 6 ára. Félagsmálaráð getur þó í undantekningartilviku veitt undanþágu þegar hagsmunir barns og fjölskyldu mæla sérstaklega með því. Helstu frávik eru eftirfarandi: Leikskólapláss eru ekki til staðar og engin dagmóðir starfandi á svæðinu, alvarleg veikindi í fjölskyldu eða mjög erfiðar félagslegar aðstæður. Ef sótt er um niðurgreiðslu af þeim sökum þarf að fylgja vottorð frá heilbrigðisstofnun eða öðrum ábyrgum aðila.
3. Við upphaf gæslunnar skal sótt um niðurgreiðslu á þar til gerðum eyðublöðum, sem fást á skrifstofu sveitarfélagsins eða á heimasíðu Húnaþings vestra undir eyðublöð. Dagmóðir dregur frá reikningi foreldris þann hluta daggjaldsins sem er niðurgreiddur og innheimtir þá fjárhæð á sérstöku eyðublaði mánaðarlega. Foreldrar greiða þá upphæð sem eftir stendur í upphafi hvers mánaðar. Dagmæður skila yfirliti mánaðarins til skrifstofu Húnaþings vestra á útfylltum eyðublöðum fyrir hver mánaðamót. Yfirlitið skal vera vottað af viðkomandi foreldri. Dagmæður fá endurgreiðslur lagðar inn á bankareikning 5. hvers mánaðar. Foreldri ber að tilkynna ef breytingar verða sem máli skipta vegna niðurgreiðslunnar. Daggæslugjöld eru greidd niður 11 mánuði ársins.
4. Ekki eru veittar niðurgreiðslur aftur í tímann, jafnvel þó að umsækjandi hafi átt rétt á þeim en ekki leitað þeirra. Starfsmaður félagsmálaráðs veitir upplýsingar um skilyrði niðurgreiðslna og önnur atriði sem máli kunna að skipta og veitir umsækjendum nauðsynlegar leiðbeiningar og aðstoð við gerð og frágang umsókna. Umsækjandi skal gefa þær upplýsingar sem nauðsynlegar eru til að staðreyna megi rétt hans.

5. Frá 01.01.2007 er niðurgreiðslan eftirfarandi:
	Vistunartími á dag
	Niðurgreiðsla á mánuði

	4 klst
	14.000

	5 klst
	17.500

	6 klst
	21.000

	7 klst
	24.500

	8 klst
	28.000

	9 klst
	31.500


25% álag er greitt vegna barna einstæðra foreldra.

25% álag er greitt vegna systkina frá og með öðru barni. 

25% álag er greitt ef annað eða bæði foreldrar eru í fullu námi, sbr. reglur í leikskóla. 

Viðbótargjald vegna systkina er einnig greitt ef annað systkini er á leikskóla. Til að njóta systkina afsláttar verða börnin að vera skráð á kennitölu sama greiðanda og með sameiginlegt lögheimili.

Borinn undir atkvæði 4. liður fundargerðarinnar með áorðnum breytingum og samþykkt með 7 atkvæðum.


3.
3. dagskrárliður 118. fundar skipulags- og umhverfisráðs. (Erindi Fannars 
Karls Ómarssonar). Fram kom svohljóðandi tillaga: Tillaga og greinargerð v/ 3. 
dagskrárliðar 118. fundar skipulags- og umhverfisráðs. 

„ Á grundvelli áfengislaga nr. 75/1998 samþykkir sveitarstjórn Húnaþings vestra að 
veita Fannari Karli Ómarssyni leyfi til áfengisveitinga í Söluskálanum Hörpu við 
Hvammstangabraut. Fyrir liggja jákvæðar umsagnir Heilbrigðiseftirlits Norðurlands 
vestra, skipulags og umhverfisráðs og Sýslumanninum á Blönduósi. Veitingatími 
áfengis samkvæmt leyfi þessu skal vera:

Að sumri frá kl. 11:30 til kl. 14:00 og frá kl. 17:30 til kl. 22:30.


Að vetri frá kl. 11:30 til kl. 13:30 og frá kl. 17:30 til kl. 21:00.


Sveitarstjóra er falið að gefa út leyfisbréf í samræmi við samþykkt þessa.“


Borinn undir atkvæði 3. liður fundargerðarinnar ásamt framangreindri tillögu og 
samþykkt með 6 atkvæðum.

4.
Kosningar. Kosning aðalmanns og varamanns í fræðsluráð. Lögð var fram svohljóðandi tillaga: „Sveitarstjórn Húnaþings vestra samþykkir að Guðrún Elín Benónýsdóttir verði kjörinn aðalmaður og formaður í fræðsluráði Húnaþings vestra í stað Jóns Óskar Péturssonar sem óskað hefur eftir lausn frá störfum. Sveitarstjórn Húnaþings vestra samþykkir jafnframt að Örn Óli Andrésson verði kjörinn varamaður í fræðsluráði Húnaþings vestra í stað Guðrúnar Elínar Benónýsdóttur.“ Tillagan borin undir atkvæði og samþykkt með 7 atkvæðum.

Fleira ekki fyrir tekið. Fundi slitið kl.15:35.

Ólafur B. Óskarsson fundarritari(sign.),
Heimir Ágústsson(sign.),
Stefán Böðvarsson(sign.),


Oddur Sigurðarson(sign.),

Elín R. Líndal(sign.),



Þ. Karl Eggertsson(sign.),

Rakel Runólfsdóttir(sign.),


Halldór Sigfússon(sign.),

Skúli Þórðarson(sign.).
